
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

তিক্ত কিছু অভিজ্ঞতা



কিছু কথা আজকে আমার হচ্ছে মনে

বুকের ভিতর লুকিয়ে রাখা সংগোপনে

কিছু ব্যথার কথা আমার হচ্ছে মনে।

সে সব কথা বলা এখন

সঙ্গত কি সঙ্গত না

এই ভাবনার সময় এখন অন্তত না

তাই নিভৃতে আজ এসেছি নদীর কাছে

আপনা আপনি সে সব কথা

আসছে উঠে বুকের থেকে গলার কাছে।

বিষ জর্জ্জর ফেনিলতায়
উপচে পড়ে নীলাভ ব্যথা

উপচে পড়ে যন্ত্রণাময়
তিক্ত কিছু অভিজ্ঞতা।


তাই নিভৃতে এই দুপুরে

এলাম অনেক রাস্তা ঘুরে

নদীর কাছে, জলের কাছে

বুক পেতে জল নেবে সকল—

বুকের থেকে বেরিয়ে আসা তপ্ত গরল।

	        এই পাতাটি অন্য কোনো ভাষায় উপলব্ধ নয়।

